
Edicioni i 16-të i Panairit të Përvitshëm Ndërkombëtar plazmohet nën ndjesinë e një
Shqipërie që ka ndryshuar tashmë (tashmë anëtare e NATO dhe së shpejti në familjen
Europiane) e shpejtë në rindërtim, e kujdesshme në prioritetet e paravendosura,

krahëhapur në përzgjedhjen e partnerëve.  Ashtu si edhe me parë, në etapa të ndryshme të
zhvillimit të Shqipërisë, një pas një janë rrokur edhe në Panairet e Përvitshme Ndërkombëtare
temat dhe aktualitetet e përshkallëzimit të ndryshimit te vendit, edhe edicioni i 16-të do të
shtrohet mbi shinat paralele të Salloneve Ndërkombëtare të:

1.Ndërtimi dhe Ndërtimtaria me fokusin në ndërtimin e veprave të medha, gjeneza të
infrastrukturave të reja (p.sh infrastruktura rrugore që do të sjellë më afër Kosoven përmes
Rruges së Arbrit) apo ripërtëritje të asaj ekzistuese (rrjeti i i ri Hekurudhor) etj;

2.Energjetika dhe Energjia Alternative, shfrytëzimi i burimeve të përhershme ujore (ripërtëritja
e hidrocentraleve) dhe zbulimi i burimeve alternative që natyra i ofron bollshëm, si Impiantet
e Energjisë Eolike në zona të ndryshme të vendit, asaj diellore etj.

3.Autoshow, salloni i mjeteve motorike, i cili që prej një edicioni më parë, u plotësua edhe
me gurin e fundit në piramidën e gamës së tij, duke u hapur edhe ndaj mjeteve motorike
lundruese.

4.Galeria e Shteteve më tepër se një Sallon Ndërkombëtar, është kthyer në nëntitullin e çdo
edicioni të Panairit të Përvitshëm Ndërkombëtar. Në strategjitë e kompanive më të mëdha
ndërkombëtare, muaji nëntor shënohet me të kuqe: në nëntor në Shqipëri, për të matur
aftësitë për të investuar në këtë vend që të përfshin me ritmin e tij për t'u zhvilluar.

5.Radaret e kompanive ndërkombëtare, receptojne të tjerë sektorë bashkëpunimi me
Shqiperinë: Industri agroushqimore e teknologji; Banka e institucione financiare; Industri
kimike e plastike; Industri tekstile; Përpunimi i drurit dhe mobilje; Përpunimi i metaleve;
Sisteme kondicionimi dhe ajrimi; Artizanat, etj.

Shifra të edicionit te shkuar: i 15-ti Panair i Përvitshëm, revolucionarizon mënyrën e të përjetuarit
të një evenimenti ndërkombëtar në Tiranë: 800 ekspozues, (80% e të cilëve të huaj ne mes
tyre dhe sipërmarrës shqiptarë që ia kanë dalë mbanë jashtë kufijve) e mbi  253.000  vizitorë,
emra të përveçëm e autoritete shtetërore, publik i përgjithshëm dhe Trade Visitors, kureshtarë,
kontraktorë e studiues; në mbi 22.000 m2 sipërfaqe ekspozimi  (të jashtme dhe të brendshme),
në Pavionet e Ekspozimit, sipërmarrja Shqiptare frymëmerr me të njëjtin ritëm me atë
Ndërkombëtare.

